
(сәгатьләр күләме атнага 2 сәгать, елга 68 сәгать)

Төзүче:  I квалификацион категорияле татар теле һәм әдәбияты укытучысы 

____ нчы номерлы боерык 

2010-2011 нче уку елы
Аңлатма язуы

       
Эш программасы түбәндәге документларны исәпкә алып төзелә:

1. “Мәгариф турында” Россия Федерациясенең Законы (“Закон об образовании” Закон  Российской Федерации)

2. “Мәгариф турында” Татарстан Республикасы Законы.

- 6 статья – белем алу теле (телләре)

- 7 статья – мәгарифнең дәүләт стандартлары

-10 статья –уку-укыту программалары

- 32 статья – мәгариф учреждениесенең вәкаләтләре һәм җаваплылыгы.

3. Гомуми белем эчтәлегенең мәҗбүри минимумы (ТР  Мәгариф министрлыгының 478 номерлы боерыгы, 05.07.2000 ел).

4. ”Рус телендә урта (тулы) гомуми белем бирү мәктәбендә татар телен һәм әдәбиятын укыту программасы (татар балалары өчен)”1-11  нче сыйныфлар.- Казан: Мәгариф, 2010.-111б
5. Ф.М.Мусин, З.Н.Хәбибуллина, Ә.М.Закирҗанов. Казан: “Мәгариф” нәшрияты, 2008ел

Татар әдәбиятының эш программасы  аңлатма язуыннан, укучыларының белем, осталык һәм күнекмәләренә төп таләпләреннән, программаның эчтәлегеннән, укыту-тематик планнан тора.

Укыту планында 11 нче сыйныфта татар теленнән атнага 2 сәгать вакыт бирелә. Программа 68 сәгатькә исәпләнгән.


Яңа стандарттагы иң мөһим таләп мондый: мәктәпне тәмамлаганда, «укучы үз алдына максат куярга һәм аны тормышка ашыру юлларын үзе таба алу дәрәҗәсенә күтәрелергә тиеш”. Бу – яңа стандартта эшлекле белем дип атала. Эшлекле белем – стандарт керткән яңалыкның әһәмиятле эчтәлеген ачып бирүче иң гомуми төшенчә. Белем алу гамәлләренең структурасын һәм принцибын стандарт үзе аңлата.


Рус мәктәбендә укучы татар балаларына татар әдәбиятын укытуның максаты һәм бурычлары:
1. Укучының татар әдәби телен үзләштерүенә, текстны аңлап, сәнгатьле итеп, йөгерек укуына, дөрес яза белүенә, әдәби  тел нормаларын саклап, төрле темаларга иркен сөйләшүенә ирешү.
2. Балаларны гомумән татар әдәбияты, халык авыз иҗаты, татар халкының җыр-музыкасы, театры, сынлы сәнгате белән таныштыру, күренекле язучылар һәм аларның әсәрләрен үзләштерүләренә ирешү.
3. Укучыларга татар халкының килеп чыгышы, тарихи яз мышы, чит илләрдәге милләттәшләребез тормышы турында мәгълүматлар бирү.
4. Халык тарихын һәм мирасын өйрәнү аша яшүсмерләрдә Ватанга, халыкка, туган телгә мәхәббәт, олыларга, кечеләргә һәм, гомумән, кешегә ихтирам, мәрхәмәтлелек, шәфкатьлелек тәр бияләү. Шулай ук хезмәт тәрбиясе һәм эстетик тәрбия бирү.

          Аңлашыла ки, бу бурычлар, аерым-аерым күрсәтелсәләр дә, үзара тыгыз бәйләнгәннәр. Алар бердәм уку-укыту процессында гамәлгә ашырылалар, чөнки дәрестә белем бирү, шәхес форма​лаштыру бергә бәйләп алып барыла.


Программага әсәрләр киләчәк яшь буынны мәрхәмәтле, шәфкатьле, туган як табигатен саклаучы һәм яратучы, гомум-кешелекнең уңай сыйфатларына ия булган, милләт мәнфәгатьләрен яклардай кеше итеп тәрбияләү бурычларын күз алдында тотып сайланды.


Башлангыч сыйныфлардагы эзлеклелекне дәвам иттереп, укучыларның белемнәрен тулыландыру максатыннан халык авыз иҗатыннан да үрнәкләр алынды. Беренчедән, алар укучыларга фольклордан тулы мәгълүмат бирә, икенчедән, телгә караган белемнәрне гамәли яктан ныгыту өчен материал буларак кулланыла.


Эш программасында әдәбиятны түбәндәге тәртиптә өйрәнү планлаштырылды.


Аерым әдипләрнең тормыш юлы һәм иҗаты белән таныштыруга юнәлтелә.


Әдәби әсәрләрне өйрәнү барышында укучыларны сәнгатьле уку алымнарына өйрәтү дә әһәмиятле. Бу җәһәттән эш түбәндәге юнәлешләрдә алып барыла:

· татар теленең үзенчәлекле авазларын әйтү күнекмәләре булдыру;
· сүз басымын дөрес куя белү;
· логик басымны дөрес куя белү;
· җөмләне фразаларга бүлү һәм дөрес пауза белән уку;
· тавышны дөрес төшерә һәм күтәрә белү, ягъни интонацияне дөрес куллана белү күнекмәләре булдыру һ. б.


Һәр сыйныф өчен программада «Ятлау өчен әсәрләр», «Сөйләшү тематикасы», «Сыйныфтан тыш уку» тематикасы тәкъдим ителә, укучыларның уку сыйфатын билгеләү максатында әдәби әсәрләр белән эшләүгә, әдәбият теориясеннән белем-күнекмәләр булдыруга таләпләр бирелә.


Матур әдәбиятны, шул рәвешле, төрле яклап өйрәнү һәм үзләштерү укучыларның сөйләм һәм язу күнекмәләрен камилләштерүгә ярдәм итә. Шуңа күрә урта белемгә ия булган яшьләр ана телендә фикерли, иркен сөйләшә, дөрес яза белергә тиешләр.

Гомуми урта (тулы) белем мәктәбен тәмамлаучы укучыларның белем, осталык һәм күнекмәләренә төп таләпләр

Әдәбият теориясеннән:

· хикәя, фантастик хикәя, повестьне аера белү;

· шигырь һәм поэманың үзенчәлекләрен белү;

· комедия жанры турында аңлатып бирү;

· әдәби әсәрнең сюжетын тотып ала белү;

· уңай герой, лирик герой төшенчәләрен аера белү;

· әдәби әсәрләрдән сурәтләү чараларын таба белү сорала. 

Татар мәдәниятеннән:

татар халкының гаилә-көнкүреш, гореф-гадәт һәм йола ларын аңлата белү;

милли орнаментларны аера белү;

 - әдәбиятка бәйле рәвештә балет, опера кебек терминнарны аңлатып бирә белү сорала.

 - әдипләрнең тормыш юлы һәм иҗаты турында тулырак мәгълүмат бирә белү;

татар әдәбияты тарихын чорларга бүлә белү;

 - 5—9 нчы сыйныфларда үзләштергәннән тыш, XIX—XX гасыр татар әдәбияты турында өстәмә мәгълүмат туплап, аңлатып бирә алу;

 - әдәби әсәрләрнең сурәтләү чараларыннан метафора, эпитет, чагыштыру, җанландыру, гипербола, аллегория һ. б. белү һәм мисаллар белән дәлилли алу;

 - әдәби төрләр һәм жанрлар;

 - әдәби әсәрләрнең эчтәлеген һәм төзелешен (тема, идея, сюжет, композиция, образлар системасы һ. б.) анализлый белү;

 - матур әдәбияттагы мәңгелек темалар, әдәбиятның башка сәнгать төрләре белән бәйләнеше.

Сөйләм эшчәнлегенә таләпләр:

· текстның исеме, андагы таныш сүзләр ярдәмендә уку чыларның эчтәлекне аңлаулары;

· укылган текст буенча әңгәмәдә катнаша алу, сөйләмдә гади һәм җәенке җөмләләрдән файдалана алу;

· өйрәнелгән язучылар турында сөйләп бирү;

· укылган текстның эчтәлеген сөйли һәм нәтиҗә ясый белү, аңа үз мөнәсәбәтеңне белдерә алу;

· тәкъдим ителгән ситуация, тема яки рәсем буенча 12— 14 җөмләдән торган текст белән сөйли белү;

· уку һәм сөйләм барышында орфоэпик нормаларны саклау;

· балалар өчен басылган вакытлы матбугат материалларын уку һәм файдалана алу.


Укыту курсының эчтәлеге

Әсәрне уку һәм өйрәнү - 55 сәг.   

Бәйләнешле сөйләм үстерү - 2 сәг.  

Дәрестән тыш уку - 4 сәг.

Ятлау - 3 сәг.  

Сочинение - 4(1) сәг.
Барлыгы: 68 сәгать

1917 нче елдан сонгы әдәбият (2 сәгать)

Революция тарафдарларының 1917 елның 7 ноябренә кадәр биргән вәгъдәләре: халыкка җир, ирек, тынычлык бирү, милли мәсьәләне гадел хәл итү. Ләкин боларның чынлыкта тормышка ашмавы. Яңа көч белән кабынган гражданнар сугышының авыр нәтиҗәләре. Әдәбиятта көрәш темасының үзәккә куелуы.


20-30 нчы еллар татар әдәбияты (7 сәгать)

Гражданнар сугышы, ачлык темаларының даими яктыр тылуы. Яңа газеталар, журналлар чыгу. Аларның әдәби әсәрләрдә үткәрелергә тиешле идеологик якка нык тәэсире. Төрле әдәби төркемнәр барлыкка килү. Бер-беренә каршы килүче әдәби агымнарның (пролетар юнәлеш, футуризм, имажинизм һ. б.) яшәвенә әле мөмкинлек булу. Әдәбиятта аеруча еш очрый торган темалар: кешенең революциядәге урыны; кеше бәхете: «Шобага», «Яр буенда учаклар» (К. Нәҗ ми), «Эшче» (М. Гафури), «Бәхет» (М.Җәлил) һ. б.; револю цион аскетлык: «Ил кызы», «Краском мәхәббәте» (Ш. Усманов). Иске көчләрне сатира утына тоту: «Сакла, шарт ламасын!» (К. Тинчурин), «Деникинның төше» (Г. Камал) һ. б.

Татарстан һәм СССР язучыларының беренче съездлары (1934). Социалистик реализм иҗат методы, аның үзенчәлекләре. Әдәби иҗатка административлык алымнары белән тәэсир итү, моның нәтиҗәләре. Вульгар социологизмның өстенлек итүе, сурәтләүдә схемалылыкның ныгып урнашуы: «Чын мәхәббәт» (Л. Гыйльми). Яңа кешедә иң әүвәл сыйн фый карашларның булу-булмавы төп күрсәткеч буларак кабул ителү: «Авыл матур уйлый» (Ш. Камал), «Агыйдел» (М. Әмир).

Җәмгыятьтә әхлак нигезләрен аңлауда кискен борылыш. Гореф-гадәтләрнең күпчелеген санга сукмау, динне кире кагу. Күмәк хезмәтне данлау: «Кояшлы яңгыр» (К. Нәҗми). Шәхес культының җәмгыятькә һәм әдәбиятка китергән гаять зур зарары.

К. Тинчурин “Сүнгән йолдызлар” 

Һ. Такташ “Мәхәббәт тәүбәсе” 


30 нчы еллар әдәбияты (5 сәгать)

Г. Кутуй “Тапшырылмаган хатлар” повесте

Язучы тормышындагы фаҗигале чор.  Г. Кутуй Бөек Ватан сугышында. “Тапшырылмаган хатлар” повестеның жанр, сюжет-композиция үзенчәлеге һәм проблематикасы.

40-50 нче еллар татар әдәбияты (6 сәгать)

Бөек Ватан сугышы алды һәм сугыш вакытында татар әдәбияты. Язучыларның сугышка корал һәм каләм белән катнашуы. Тылдагыларның фидакарь хезмәте һәм иҗаты. Иҗатта җиңүгә булган омтылышның үзәктә торуы. Сугыш һәм кеше, ил язмышы мәсьәләсенең барлык жанрлар өчен дә уртаклыгы. Шигърият, хикәянең активлашуы. Драма әсәрләре, аларның бу чордагы төп юнәлеше. М. Җәлил, Ф. Кәримнәрнең татар шигъриятен үстерүдәге рольләре. Т. Гыйз зәт, М. Әмир, Н. Исәнбәт, Г. Кутуй, И. Гази, А. Шамов һ. б. әсәрләре.
Илленче елларда да сугыш темасының дәвам иттерелүе. Илленче еллар урталарында шәхес культының фаш ителүе. Г. Ибраһимов, К. Тинчурин, Ш. Усманов, Г. Толымбай-ский, Ф. С.-Казанлы, Л. Гыйльми һәм башкаларның исемнәре һәм әсәрләре кайту. X. Туфанның намуслы исеме торгызылу, аның әдәбиятка кайтуының әһәмияте. М. Җәлил исеменең һәм «Моабит дәфтәрләре »нең илгә кайтуының җәмгыятькә һәм әдәбиятка китергән тәэсире.

1957 елда Мәскәүдә татар әдәбияты һәм сәнгате декадасы үткәрелү, аның әһәмияте. 

Бөек Ватан сугышында әдәби хәрәкәт. Сугыштан соңгы чорда татар әдәбияты.

М. Җәлил – патриот шагыйрь. Әдипнең фронт лирикасы. Әдәбиятта һәм сәнгатьтә Җәлил образы. Ф. Кәримнең фаҗигале тормыш юлы. Тоткынлык чоры иҗаты. Х. Туфанның иҗат баскычлары, тоткынлык чоры иҗаты.

60-90 нчы еллар татар әдәбияты (2 сәгать)

Илдә илленче еллар урталарыннан соң булган кайбер уңай үзгәрешләрнең әдәбиятка тәэсире. Ә. Еники, А. Гыйләҗев-ларның тоталитар режимны тәнкыйтьләгән әсәрләре:  «Саз чәчәге», «Рәшә» (Ә. Еники), «Өч аршын җир» (А. Гыйләҗев). Әкренләп тарихи теманың үзләштерелә башлавы: «Итил суы ака торур» (Н. Фәттах), «Кубрат хан», Атилла» (М. Хәбибуллин) һ. б. Михаил Худяков, Һади Атласи, Газиз Гобәйдуллин кебек галимнәрнең тарихи хезмәтләре кайтуның әдәбиятка тәэсире. Г. Исхакый исеменең һәм әдәби мирасының халык​ка кайтуы, моның сүз сәнгатенә, тарихи фикерләүгә ясаган зур уңай тәэсире. СССРның таркалуы, әдәбиятта яңа тема​ларның барлыкка килүе.

Ә. Еники “Әйтелмәгән васыять” (2 сәгать)

Иҗаты турында белешмә. «Әйтелмәгән васыять» әсәре (өзек). Язучының халык мирасына һәм ул мирасны саклап китереп җиткерүчеләргә хәзерге мөнәсәбәтне яктырту үзенчәлекләре. 


С.Хәким шигърияте (1 сәгать)

Иҗаты турында белешмә. «Гел кояшка карый тәрәзәләрем», «Башка берни дә кирәкми» шигырьләре. Әсәрләрдә туган якның бирелеше, аларда нечкә лиризм.

Х.Вахит “Беренче мәхәббәт” драмасы (2 сәгать)

Иҗаты турында белешмә. «Беренче мәхәббәт» пьесасы (өзек). Әсәрдә яшьләр темасын чагылдыру үзенчәлекләре.

Р. Батулла драматургиясенә күзәтү ясау (1 сәгать)

Р. Батулла драматургиясенә күзәтү ясау

Г. Афзал иҗаты (1 сәгать)

Г. Афзал әсәрләре, аларның үзенчәлекле яклары.

И. Юзеев шигърияте (1 сәгать)

Иҗаты турында белешмә. «Таныш моңнар» поэмасы. Шагыйрьнең яшьлек темасын романтик буяулар белән сурәтләве.


Н. Фәттах “Итил суы ака торур” (3 сәгать)

Иҗаты турында белешмә. «Әтил суы ака торур» романы (өзек). Әсәрдә Бөек Болгар дәүләте төзелү, шул заман кешеләренең язмышы.


М.Мәһдиев иҗаты (3 сәгать)

Иҗаты турында белешмә. «Бәхилләшү» повесте (өзек). Әсәрдә авыл кешеләренең рухи дөньясын чагылдыру, аларның әхлакый сыйфатларының бирелеше.


М.Хәсәнов “Язгы аҗаган” романы (1 сәгать)

Әсәрдә җәмгыять һәм шәхес мөнәсәбәте проблемасының яңача хәл ителүе.

Г.Бәширов “Җидегән чишмә” романы (3 сәгать)

Иҗаты турында белешмә. «Җидегән чишмә» романы (өзек). Әсәрдә табигатьне саклауның әһәмиятен ачу, геройларны бәяләүдә табигатькә мөнәсәбәтнең роле.

Т.Миңнуллин иҗаты (2 сәгать)

Иҗаты турында белешмә. «Үзебез сайлаган язмыш» пьесасы. Анда мәктәп тормышының һәм укытучылар образларының бирелеше.

И. Юзеев “Сандугачлар килгән безгә” (1 сәгать)

Язучының яшьлек темасын романтик буяулар белән сурәтләве.

Р.Фәйзуллин иҗаты (1 сәгать)

Иҗаты турында белешмә. «Якты моң», «Яздан аерып булмый Тукайны» шигырьләре. Аларда тирән уй, фәлсәфи олы фикернең бирелеше.


Зөлфәт иҗаты (1 сәгать)

Зөлфәт әсәрләре, аларның үзенчәлекле яклары.

Р. Харис иҗаты (1 сәгать)

Р. Харис әсәрләре, аларның үзенчәлекле яклары.


Р. Гаташ иҗаты (1 сәгать)

Иҗатын күзәтү. «Ирләр булыйк», «Укы​тучыма» шигырьләре. Әсәрләрдә күтәрелгән төп мәсьәләләр, аларның сәнгатьчә эшләнеше.

М. Әгъләмов иҗаты (1 сәгать)

Әсәрләрендә күтәрелгән төп мәсьәләләр, аларның сәнгатьчә эшләнеше.

Әдәби тәнкыйть (2 сәгать)
Бу өлкәдә эшләүче галимнәр: Мәхмүт Хәсәнов, Флүн Мусин, Азат Әхмәдуллин һ. б.
Балалар әдәбиятына күзәтү (5 сәгать)
Татар балалар әдәбиятына күзәтү. Ләбибә Ихсанова, Җәвад Тәрҗеманов, Хәкимҗан Халиков, Җәүдәт Дәрзаман һ. б. иҗатлары. Аларның әсәрләрендәге төп тема һәм пробле​малар.

Шәүкәт Галиев иҗатына күзәтү. Аның шигырьләрендә кеше һәм шәхес буларак формалашу процессындагы катлау​лы мөнәсәбәтләрнең чагылышы.

Роберт Миңнуллин иҗатына күзәтү. Аның балалар поэ​зиясен үстерүдәге эшчәнлеге. Шигырьләрдә темалар, образ​ларның бирелеше.
Ятлау өчен әсәрләр
1. Һ. Такташ “Мәхшббәт тәүбәсе” (өзек)

2. М. Җәлил “Кошчык”

3. С. Хәким “Гел кояшка карый тәрәзәләрең”

Дәрестән тыш уку

1. Ф. Хөсни “Утызынчы ел”

2. Р. Мостафин “Өзелгән җыр эзеннән”

3. М.Хәбибуллин “Кубрат хан”

4. М.Хәсәнов “Язгы аҗаган”

Контроль  чаралар 

1. Сочинение. “Ничек бәхетле булырга” (Тинчуринның “Сүнгән йолдызлар” әсәре мисалында)

2.  Сочинение. Һ. Такташның “Мәхәббәт тәүбәсе” поэмасында мәхәббәт һәм җаваплылык мәсьәләсе.

3. Контроль сочинение. Ә. Еникинең “Әйтелмәгән васыять” хикәясендә ана образы.

4. Сочинение. Туган ягым – Борынгы Болгар иле.

Укыту-методик комплекты

1. Ф.Ф.Харисов, Ч.М. Харисова,В.А. Гарипова, Р.Р. Җамалетдинов, Р.Ф.Җамалетдинова. Рус мәктәпләрендә укучы татар балаларына ана теле һәм әдәбият укыту программалары. Казан: “Мәгариф” нәшрияты, 2003

2. Харисов Ф.Ф., Харисова Ч.М., Хаков В.Х., Измайлова Г.Г., Хәмидуллина Э.Х.  Рус мәктәпләрендәге татар балаларына татар теленнән  гомуми белем бирүнең дәүләт стандарты. Казан, 2005.

3. Ф.М.Мусин, З.Н.Хәбибуллина, Ә.М.Закирҗанов. Казан: “Мәгариф” нәшрияты, 2008ел 
4. Гайфуллина Ф.А. Әдәбият дәресләрендә. Казан, «Яңалиф», 2006 

5. Әдәби әсәргә анализ ясау: Урта гомуми белем бирү мәктәбе укучылары, укытучылар, педагогика колледжлары һәм югары уку йортлары студентлары өчен кулланма/Д.Ф.Заһидуллина, М.И.Ибраһимов,В.Р.Әминева.-Казан:Мәгариф,2005

6. Закирҗанов Ә.М. Рус мәктшбендә татар балаларына әдәбият укыту: 11 нче сыйныф: Укытучылар өчен методик кулланма. – Казан: Мәгариф, 2001. – 112 б.
